
              Әдилә   белән горурланабыз.         Апаз урта мәктәбенең 7 нче  сыйныф укучысы Галәутдинова  Әдилә   -   спорт буенча   бик көчле кыз.  Бу уку елында гына   да   Әдилә,  районда призлы урыннар алып, өч  медал ь   иясе булды, ә барлык  медал ь ләре 20 гә    якын. 2015 - 2016  нчы уку елында көзге кросстан 2  урын, кул көрәшеннән 1 урын, ГТО  фестивалендә (4 баскыч) 1 урын  яулады. Без Әдилә белән бер  мәктәптә укуыбызга бик шатланабыз,  аннан үрнәк алабыз.                 Ленара Әхмәтова, 10 сыйныф.    

Ә конкурсларда башлангыч сыйныф укучылары командаларга бүленеп катнаштылар.
Табышмак та чиштеләр,мәкальләр дә әйтештеләр,күз бәйләп яшелчәләрне дә таныдылар,
биеделәр дә,җырладылар да,гомумән,мәктәп гөрләде.Өлкән сыйныф укучылары үзләренең 
          дәртле биюләрен,матур җырларын,шигырь,скетчларын күрсәттеләр.
        Чынлап та,чын матур бәйрәм булды ул!

                                                                  Минһаҗева Илинә

                                                                 8 сыйныф укучысы


                                       






Тыныч тормышта яшәү-үзе бәхет.





                                                    Әдәби байлыгың зурмы?


Кешенең акыл-фикеренә,күңел байлыгын барлар өчен шушы тестны тәкъдим итәбез.


1.Укуга .белемгә тылмач ул- бу тел,


Кешене нурлаган нәрсә тел ул-бел!


1096 елда язылган бу юлларның авторы кем?


а)Йосыф Баласагунлы;б)Әхмәт Йүгнәки;в)Сөләйман Бакыргани.


2.Телнең сүзлек составын лексика дип атыйлар.Сүзнең тарихы,килеп чыгышы лексиканың кайсы тармагында өйрәнелә?


а)семасиология;б)этимология;в)ономасиология.


3.”Салпы якка салам кыстыру”дигән фразеологизм нәрсә аңлата?


а) алдау;б) ярдәм итү;в) ялагайлану.


4.”Авызлары,борыннары җимерелгән сүзләрне яклап” исемле шигырьдә телебезнең бозып әйтелгән рус сүзләре белән чуарлануы турында борчылып язылган.Шигырьнең авторы кем?


а)Г.Тукай;б)Дәрдмәнд;в)Һ.Такташ.


5.Аспирант сүзе кайсы телдән кергән?


а)латин; б) грек; в) француз.


6.Тел,әдәбият һәм сәнгать институты кем исемендә?


а) Г.Исхакый;б) Г.Ибраһимов; в) Ф.Әмирхан.


7.Татар әдәбиятында “Бичара кыз”дигән беренче драма әсәренең авторы


а) Ф.Халиди;б) Г.Камал; в)Г.Ильяси.


















































Газетаны оештыручы һәм баш редактор:


Өчиле төп гомуми белем мәктәбе татар теле һәм әдәбияты укытучысы :


Шакирова Л.М.





Редколлегия әгъзалары: Зиятова Д.Х, 


Гарипова Л.М.,Әһлиуллина Р.М.














Индекс-  422000�
�
 Тираж- 100 данә





Адрес: ТР,Арча шәһәре, Вәгыйзовлар урамы, 11 


Арча муниципаль районы”Арча мәгариф идарәсе”





Күңелләрдә мәңге калсын кыңгыраулы �мәктәп еллары








                   











   








      





           








              











               


                        


                  


     


                  



















































































                       Укытучыма


Сезнең язмыш шундый- борчуларсыз,�Үтмидер ул сезнең көнегез.�Сез бит безгә белем генә түгел,�Йөрәк җылыгызны бирдегез.


Безнең шаянлыклар чәчегезгә�Өстәгәндер көмеш бөртекләр.�Сезнең язмыш шундый - ярдәм итү�Канат үстергәндә бөркетләр.


Көмеш кыңгырауның соңгы җыры,�Озак чыңлар, чыңлар колакта.�Укытучым биргән ныклы белем,�Офыкларга тарта, еракка.


Без очарбыз шул офыкка карап,�Сезнең караш барыр озатып.�Олы рәхмәт Укытучым!, — диеп.�Баш иярбез сезгә бер кайтып.


Һөнәри бәйрәмегез белән,


кадерле мөгаллимнәребез !

САБЫЙГА


Табышмак әйтәм-тап!


Кырлар буш кала,


Яңгырлар ява.


Җирләр дымлана.


Бу кайчак була? ( өзк)





Җиләк кояшта пешә,


Шалкан учакта пешә,


Нәрсә ... суыкта пешә?   (лшмәи)


 


Куян, кеше азыгы,


Ашыйлар кетер-кетер,                                     


Аның исеме ...  (ркшие)

Җирнең өс-башын алмашкан чагы














       








Октябрь ае.


Урман буйлары...


Көзнең төсләргә үтә бай чагы.


Урман чуп-чуар:яшел чыршылар,


Зирек кып-кызыл,каен сап-сары.





Октябрь ае.


Урман-кырлары.


Агач кулларын җилләр чишә дә


Яфрак сибелә,


Яфрак түгелә,


Яфрак җәелә,


Яфрак түшәлә.





Октябрь ае.


      Урман юллары.


Чыршылар яшел,каеннар сары.


Кайсы чишенә,кайсы киенә-


Җирнең өс-башын алмашкан чагы.





                               Клара Булатова


�








Бу сан сәхифәләре


Туган ягым табигате


 һөнәр-кулдагы алтын беләзек 


Мәктәп сулышы


Әнкәм теле-газиз тел


Күпне кичергән буын


Укытучым-иң кадерле кешем


Мөгаллим иҗаты


Көзге мизгел


Ял сәгатьләрендә































































































Бу санда:

                                        Хезмәтем-бәхет чыганагым





Абажурлы зәңгәр лампасыннан


Өстәленә якты сибелгән.


Дәфтәрләр дә инде тикшерелгән,


Планнар да күптән төзелгән.


Ә ул һаман йокламаган,


Төн йокысын нәрсә алган соң?


Клара Булатова


Хезмәтем минем – мәңге картаймас шатлыгым чыганагы. Әйе, бу чынлап та шулай, чөнки мин укытучы. Укытучы... Кем соң мин? Балаларга аң-белем бирүчеме, әллә тәрбиячеме? Укытучы, беренче чиратта, ул – бала күңеленә яхшылык, рәхимлелек, сафлык орлыкларын салучы, дип уйлыйм. 


Мин үз гомеремне балаларны укытырга багышлаган кешеләрнең берсе. Бу һөнәрне сайлавыма нәрсә этәргеч булгандыр, хәзер инде хәтермәмим дә. Мәктәптә укыган вакытта, үзем өчен ныклы карарга килгән идем: мин укытучы булачакмын. Шушы карарым мине Казан  дәүләт педагогияуниверситетына  китерде дә. Менә дистә елдан артык бар булмышымны үз укучыларыма багышлыйм.


Әлбәттә, замана күзлегеннән чыгып караганда һөнәрем җиңел түгел, ләкин үз эшеңне яратып башкарсаң, һәр иртәдә ашкынып мәктәпкә килсәң, балаларның зур ышаныч белән сиңа төбәлгән карашларын күрсәң, барлык арулар югала, һәм хезмәтеңнән канәгатьләнү тойгысы, шатлык хисләре чолгап ала.


Минем укучыларым арасында төрле һөнәр ияләре бар. Аларның һәрберсе тормышта үзә урынын тапкан икән, димәк, тырышлыгым бушка китмәгән. Укучыларымның уңышлары – ул күп еллык хезмәтем җимешләре. Авыр, җаваплы булуына карамастан, бу һөнәрне сайлавыма һич үкенмимен.


Үз эшеңне яратып башкару ничек кенә авыр булмасын, ул үзе зур бәхет бит. Бу тарафтан үземне бәхетле кеше дип саныйм. Минутлар, сәгатьләр, көннәр, айлар күз ачып йомган арада борчулары, шатлыклары белән бик тиз үтеп китәләр


Йокысыз төннәр, борчу-шатлыклары белән тормыш үз агымын дәвам иттерә.





                                                                            Шакирова Ләйсән Мансур кызы


                                  Өчиле төп гомуми белем мәктәбенең татар теле һәм әдәбияты укытучысы

                 Татар телен белүем белән бәхетлемен


Нинди таныш моңлы көй бу?


Тукай җыры – “Туган тел”.


Истән бер дә чыкмый торган


Халык көе – “Туган тел”.


  Һәр кеше өчен иң якыны, иң мөһиме – ул туган теле! Минем туган телем – татар теле. Мин тугач, әниемнең назлы итеп “балам” дигән сүзе дә, беренче тапкыр әйткән “әни” сүзе дә туган телемдә булган. Туган тел! Бу сүз һәркем өчен кадерле, газиз! Ул Ватан, туган җир, ата- ана сүзләре белән бергә торган бөек, изге һәм кадерле сүз!


Иң элек бу тел белән Әнкәм бишектә көйләгән, 


Аннары төннәр буе әбкәм Хикәят сөйләгән. 


   Туган тел турында безнең бөек шагыйребез Габдулла Тукайдан да матур итеп әйтүче юктыр. Күпме мәгънә салынган бу шигырь юлларына.


   Минем туган телем – татар теле. Мин кечкенәдән бу телдә иркен сөйләшәм. Әнием миңа татар телендә бишек көйләре көйләгән, татар әкиятләрен сөйләгән. Хәзер, зур үсеп җиткәч тә, мин татар эстрадасы артистлары җырларын рәхәтләнеп тыңлыйм. Татар халкының кызыклы, бөек шәхесләре, театр дөньясы, сәнгате турында күбрәк белергә тырышам. Мәктәп тормышындагы туган телемә кагылышлы чараларны яратам.


     Минем өчен туган телеңне белмәү – бик кызганыч күренеш. Моның сәбәбе – гаиләдә үз телеңдә сөйләшү мөмкинчелеге булмау, дип уйлыйм. Бу яктан мин үземне бик бәхетле кеше дип хис итәм, чөнки барлык туганнарым белән туган телемдә сөйләшә алам. Һәм шуның өчен дә ата-анама, дәү әниләрем белән дәү әтиләремә рәхмәтлемен.


                                                                      Шувалов Булат


                                                                        9 сыйныф





                                             


                                          Туган телдә сөйләшик.


Туган тел һәр кеше өчен кадерле һәм газиз була.Ә безнең өчен татар теле кадерле һәм газиз,чөнки без-татар балалары.Ттарча безнең телебез ачылган,без татарча бишек көйләре,әкиятләр тыңлап үскәнбез.Шуның өчен дә ул безгә бик якын.Ана телем-туган телем!


     Татар теле-татар халкы өчен уртак милли тел.Бу телдә дөньядагы дистә миллионга якын татар халкы үзара аңлаша,аралаша.


     Мин үз телемне бик яратам.”Туган телне кадерләгән халык кына кадерле,абруйлы булыр”ди татар халык мәкале.  


                                                                      Минһаҗева Раилә


                                                                            4 сыйныф











�





(Ахыры.Башы 9 биттә)     


  Тылсымия. Шуның  өчен  мин  хәзер сине  бөтенләй  телсез  калдырам. (Тылсымлы  таягы  белән  малайның  баш  өстеннән  йөртә). Һәр  явызлык  өчен  җавап  бирергә  кирәк.


        Малай. Ммм,  ммм.





(Тылсымия  китә.  Каратэ элементлары  күрсәтеп Аю  малае керә


Малай  агачлар  артына  ).





       Аю малае. Мин  бу  урманда  иң  көчле  аю  малае!  Мин  барысын  да  җиңә  алам. Ләкин  җәнлекләрне  рәнҗетмим.  Безнең  урманда  закон  шундый. (Сагая.) Кемдер  бар  ахры. Кем  ул  анда,  агач  артында?  Чык  әле  монда!





(  Куаклар  артыннан  куркып  кына  малай  чыга).





       Аю малае.  Син  кем?


       Малай. Мм-м-м...


       Аю малае. Син  нәрсә  сөйләшмәгән  булып  кыланасың?   Мин  хәзер  сине...


( Малайның  өстенә килә).





(Керпе, Куян, Тиен  керәләр) .





Керпе.  Син  нигә  аңа  тиясең?


Тиен.  Син  бит  урман  кагыйдәсен  бозасың.


Аю малае. Сөйләшмәгән  булып  кылана  ич.  Әйтсен  үз  исемен.  Безнең  урманга  ник  килгән?


Керпе. Аны  Тылсымия  апа  телсез  калдырды  бит.  


Тиен. Җәнлекләргә  тигән  өчен.


Аю малае.  Шулаймыни...  Алайса  әйдә,  без  дә  аны  берәр  нишләтик.


Керпе. ( Бер  адым  алга  чыгып).  Юк!  Без  андый  эшкә  бара  алмыйбыз.  Табигать  начарлыкка  да  яхшылык  белән  җавап  бирә.


Аю малае.  Әйдәгез, Тылсымия  апаны  чакырыйк.


Бергә .  Тылсымия  апа!


(  Тылсымия  керә).





Тылсымия. Нәрсә  булды ,  дусларым.  Ник  чакырдыгыз?


Тиен.  Тылсымия  апа,  бу  малайның  телен  кире  кайтарыгыз  инде.  Ул  гаебен  аңлагандыр.


Керпе.  Без  дә  шулай  уйлыйбыз.


Тылсымия. Ярар,  дусларым,  сезнең  сүзне  тыңламыйча  булмас.  (Тылсымлы  таягын  йөртә). Менә  булды  да.  Я,  нәрсә  диярсең  икән ?


Малай. Җәнлекләр,  мине  гафу  итегез. Мин  сезнең  алда  бик гаепле.


Тылсымия.  Гафу  итәбезме  аны,  дусларым?


Бергә.  Итәбез!





( Бергә  биеп  җырлыйлар).





Бергә.   Табигать – ул  сихри  бер  дөнья,  


               Төрле  хәлләр  була  урманда.


               Син  монда  чын  дуслар  табарсың


               Күңелеңдә  яхшылык  булганда.


                                                         ПӘРДӘ.


                  Өчиле төп гомуми белем мәктәбенең сәнгать укытучысы 


                                                      Зиятова Д.Х.

                       Бакма аның тышына, бак  эшләгән эшенә


   Туган-тумачалар, кунакка килгәч: «Кемне катырак яратасың, әтиеңнеме, әниеңнеме?» — дип сорыйлар. Бер дә матур сорау түгел. Әлбәттә, алар минем өчен икесе дә кадерле. Ә менә кемне нәрсә өчен яратам, монысы әлегә кадәр һәрберегездән саклаган серем иде.


    Менә әти. Иртәдән кичкә кадәр эштә ул. Аның көчле куллары  тимерләрне дә бөгә, ватык техниканы да төзәтә, көрәк-тырманы да уйната гына. Каралты-курабызның ниндилеге әтигә бәйле. 


Кем хуҗа икәнлекне кычкырып тора безнең курчак кебек елмаеп утырган йортыбыз.


    Өебездә дә шундый ук пөхтәлек. Аны барыбыз бергәләп саклыйбыз. Тырыш әниебезнең артыбыздан җыеп армавын телибез һәм, аның төп сыйфатлары итеп, нечкә күңеллелеген, кешеләргә карата миһербанлылыгын, ярдәмчеллеген саныйбыз.


    Кешене тышкы кыяфәте буенча бәяләмиләр. Ә бит минем әниемнең йөзе дә, гәүдәсе дә бик матур. Кемгәдер бер-бер яхшылык эшләгәннән соң, күзләре тагын да очкынланыбрак яна, иреннәре җәелебрәк елмая шикелле. Битләренә мәхәббәт чокырлары ясап көлгән хәлдә күз алдыма китерәм мин аны, әнием эш буенча каядыр китеп баргач, бик сагынам.


                                                                                              Шакиров Ранил 


                                                                                                     9 сыйныф


                                   


                                  Ак халатлы игелек ияләре





Бик тә кирәкле һөнәрләрнең берсе − шәфкать туташы. Бу һөнәрне үзләштерү өчен, мәктәпне тәмамлагач, мин медицина көллиятена укырга керәчәкмен.


Без әлеге ак халатлы ягымлы апалар белән балачакта ук − прививка ясатырга дип, яисә авырып китеп балалар шифаханәсенә килгәч танышабыз. Шул вакытта ук бу хезмәтнең кирәклеген аңлый башлыйсың.


Шәфкать туташы булып эшләү кызыклы гына түгел, ә авыр да. Чөнки эш вакытында төрле характерлы кешеләр белән аралашырга туры килә. Әмма авыруларыннан савыгырга ярдәм иткән кешеләрдән рәхмәт сүзләре ишетү бик рәхәт буладыр.


Шәфкать туташлары бик белемле булырга тиеш. Алар биология, анатомия нигезләрен дә, массаж ясау кагыйдәләрен дә, төп даруларның кулланылу тәртибен дә, медицина приборларының ничек эшләвен һәм аларны дөрес куллана да белергә тиешләр. Боларны белүдән тыш, шәфкать туташы авырттырмыйча укол кадарга, прививка ясарга, киселгән-сынган урыннарны дөрес итеп бәйли белергә һәм башка бик күп медицина гамәлләре белергә тиеш.


Алар юкка гына нәкъ шәфкать туташы дип аталмыйлар шул. Аларның күңелләре изге, уйлары шәфкатьле була. 


                                                                            Минһаҗева Илинә


                                                                                        8 сыйныф

Туган ягыбызга көз килде 


      Һәрбер ел фасылының үзенә күрә бер матурлыгы була. Аларның һәрберсе табигатькә яңа үзгәрешләр кертә. Мәсәлән: яз әйтерсен лә дөньябызга яңа тормыш алып килә. Яз  көне без бакчабызга  җиләк –җимеш, яшелчәләр утыртабыз. Яз көне кошлар кайта, карлар эри, агачлар яфрак яралар, балалар гөрләвекләрдә көймә йөздерәләр.


 Җәй - балаларның көтеп алган фасылы. Җәй көне без уйныйбыз, бакчада су сибәбез, утыйбыз, су керәбез, ял итәргә табигатькә чыгабыз. Җәй үзе бер яшеллек, матурлык дөньясы.


       Кыш көне бик салкын, буранлы көннәр булса да, без кышны бик яратабыз. Бөтен җир ап-ак. Кар өсләрендә эзләр. Кыш көннәре безгә Яңа ел бәйрәмен алып килә. Бәйрәмнең кунаклары Кыш бабай һәм Кар кызы безгә бүләкләр алып килә. Балалар бакчасында, мәктәпләрдә, гомумән, бөтен җирдә дә бәйрәм була, Яңа ел бәйрәме уза. Без тимераякта, чаңгыларда, чаналарда шуабыз.


         Ә көз көне дөньябыз бушап калган шикелле була. Кошлар җылы якка китәләр. Агачлар, үсемлекләр, бөтен табигать  тын кала.


         Көзнең бер көне елны туендыра-дип юкка гына әйтмиләр шул. Без бер көндә бәрәңгене, кишерне, суганны, чөгендерне җыйсак, бу уңыш безне ел буена туйдыра, ашата. Шуның өчен көз көне  бик тырышып эшләргә  кирәк. Эшләсәң эчәргә суың, ашарга ризыгың булыр. Көз көне көннәр кыскара, төннәр озыная, мәктәптә яңа уку елы башлана. Без үзебезнең сыйныфташларыбызны, дусларыбызны, яраткан укытучыларыбызны күрәбез.  Мәктәпләрдә Сөмбелә бәйрәме үткәрелә.


          Моңсу да,бик матур да ул көз айлары.


                     


                                                              Әһлиуллин Инсаф


                                                               5 сыйныф





Чишмәм.


Чишмә-яшәү чыганагы.Чишмәле авыл-бай авыл.Мин  бу сүзләрне әбиемнән.еш ишетәм.Әбиемнең бала – чагында авылыбызда чишмәләр искиткеч күп булган.Аларның үзләренең исемнәре,исемнәренең кызыклы тарихлары да булган.Авыл халкы гомер буе шул чишмәләрнең көмеш суын эчеп,игелеген күргән.Үз чиратында, үзләре дә чишмәләрне күз карасыдай саклаганнар.Чүпләнсә, чистартканнар,тыгылып торса,юлын ачканнар.


   Ул чишмәләр хәзер берничә генә инде.Халык та бик йөрми дияр идем.Бары авыл өлкәннәре генә,үзләренең гореф-гадәтләренә тугры калып,чәй эчү өчен суны алардан ала.Ә яшьләр?Краннан су агып торганда нигә мәшәкатьләнергә?Әнә шулай чишмәләр онытыла.Чишмәләр җырламый хәзер,чишмәләр елый.Алар ялгыз.Алар да үзләренең яшьлекләрен сагына.


                                                                   Субаева Лиана


                                                                      7 сыйныф                        

              Әй, сары көз!


Пыскак яңгырлардан


Мөлдерәмә тулы


Моңсу күзләреңне яшер әле.


Кояшлы җәйләрнең 


Җаны яши миндә


Урман – болыннар да яшел әле.





Сары яфракларың 


Юк, үртәми мине


Алтынсу яфраклар – көзләр яме.


Җәйләр яме яши


Минем күңелемдә


Күзләрем дә җәйне эзлиләр әле





Әй, сары көз!


Карлы болытларның


Салкын җиле иссә исәр әле,


Үз кояшым балкый


Минем күңелемдә


Кабат ямьле җәйләр җитәр әле…


                                  Субаева Лиана


                                      7 сыйныф

                  Көзге сынамышлар


   Кояш батканда аяз булып, төньяктан салкынча җил булса, кырау төшәр.


   Көз озын килсә, яз да соң килер.


   Көзге көн бәс тотса, аязлыкка галәмәт.


   Көзнең ахырында түгәрәк-түгәрәк вак кына боз яуса, кыш суык булыр.


   Имәндә чикләвек күп булса, кыш салкын килә.


   Суганның кабыгы ике кат булган елны кыш җылы булыр, ә кабыгы күп катлы булган елны кыш салкын булыр.


   Урманда чикләвек күп булса, кыш кырыс булачак.


   





































































































эЧия яфраклары коелып бетми торып, күпме генә кар яуса да барыбер эреп бетә.








    Көз — рәссам


Менә без көткән алтын көз�Урманга килеп җитте.�Агачларның яфракларын�Сарыга буяп үтте.


Миләш кызыл мәрҗән киде,�Каен — алтын күлмәген.�Һәммәсе дә яраттылар�Юмарт көзнең бүләген.


Көз агачларны буяды,�Киендерде, бизәде.�Көзгә рәхмәт әйтеп урман�Чуар яулык кизәде.


                        Камалова Айсинә


                                 6 сыйныф 


Карыйм да хозурланам


Ямьле җәй үтеп киткән —�Алтын-сары көз җиткән!�Төсле-төсле җимешләр�Бакчаны матур иткән.


Ишек алдына чыгам,�Көзге көнгә сокланам.�Сары, кызгылт, яшел яфрак —�Карыйм да хозурланам!


                                    Хидиятуллина   Зөбәрҗәт


                                                    5 сыйныф                                         


                                    


                                 Көз.                                  


Менә җәй тәмамланды. Көз җитте .Урамда салкынча, яңгырлар еш ява,салкын җилләр исә.Көзен табигать, агачлар бик матур. Яфраклар сары, кызыл, кызгылт  булалар. Кошлар көньякка очып китәләр. Көннәр кыскара, ә төннәр озыная. Инде кояш та саран гына елмая. Без бакчада үстергән яшелчәләрдә мул уңыш җыеп алдык.Мин көз айларын бик яратам.


  Нургалиева Зәмирә


 2 сыйныф.




















Җиңүләребез алда әле!


Спорт-сәламәтлекнең нигезе.Укучыларыбыз аның асылын яхшы аңлый.Тәнәфесләрдә спортзал ишекләре алар өчен ачык.бБаскетбол,волейбол,пионербол уеннарын ярата алар.Бер төркем укучыларыбыз фойеда теннис уйнау серләренә өйрәнә.Нәтиҗәсе дә куанычлы.Район күләмендә үткәрелгән теннис ярышларында 8 сыйныф укучылары Шакиров Илсаф белән Гарипов Илгиз мәктәбебезгә 3 урын алып кайттылар.”Икенчене дә алып була иде,чүттән генә калды”,-дип елмайды Илсаф!Ә шулай да,әфарин,егетләр!


Вәлиева Гөлнара Рәфкатовна


Өчиле төп мәктәбенең физкультура укытучысы


�


“Ел лидеры” республикакүләм бәйгесе


2017 елның 19 октябреннән “Ел лидеры”республикакүләм бәйгесе старт алды.Бу исемне бәйгедә катнашкан һәр кеше дә алырга тели,әлбәттә.Алар арасында мәктәбебезнең 9 сыйныф укучысы Карпеева Александра да бар.Конкурсантлар “Ел дидеры” булу  өчен берсеннән-берсе мавыктыргыч конкурсларда катнаштылар.Жюриның катлаулы сорауларына җаваплар эзләделәр.Александра да сынатмады.Бәйгеләрне уңышлы үтеп,күп дуслар табып,күп әйберләргә төшенеп кайтты.Афәрин!


Гарипова Венера Рашатовна


Өчиле төп гомум белем мәктәбенең педагог-оештыручысы.


Муллык,матурлык бәйрәме


   Әйе,мин үзем бу бәйрәм турында әнә шулай дияр идем.Сүзем “Көзге бәйрәм”кичәсе турында.


   Бәйрәмгә алдан ук әзерлекне башладык.Иң беренче чиратта,(теләк буенча) көзге букет,композицияләр,натюрморт әзерлдек.Икенче эш итеп,газета ясадык.Бәйрәм көнне үзебез алып килгән сый-нигъмәтләр белән табын әзерләдек.кунакка әниләребезне дә дәштек.Алар белән рәхәтләнеп бергәләшеп чәйләр эчтек.


Бәйрәм бигрәк тә күңелле булды.Сөмбелә үзенең көзге байлыклары-яшелчәләре  белән килгән идек.Ул рольләрне 2 сыйныф укучылары башкарды.5-6 сыйныф укучылары Айрат абый Зыятовның “Ел фасылы –эш белән”дип исемләнгән мини спектаклен сәхнәләштерделәр.Эчтәлекле дә,мәгънәле дә әлеге спектакль тамашачы күңеленә хуш килде.

Табигатьнең   дуслары  булыйк.





Катнашалар: 


Малай


Тиен 


Куян


Аю


Керпе





(Урман аланы. Малай керә).





Малай. Күпме йөрдем, бер җәнлек тә күрмәдем. Әллә миннән куркып качып беткәннәр инде... бераз суытып та җибәрдеме шунда. Ә-әптчи!


(Тиен килеп чыга)


Тиен.  Сәламәт  бул! (Малай сискәнеп сикереп куя).


Малай.  Көчкә, бер җан иясе очрар икән.


Тиен.  Чикләвек ашыйсың киләме? (Кәрзинен суза). Ал, миндә күп ул.


Малай.( керпенең чикләвеген бәреп төшерә) Юк, кирәк түгел. Минем синең койрыгыңны тартып карыйсы килә. (Тиеннң койрыгын тарта).


Тиен.Ай-яй-яй! Авырта бит . (Елый башлый).


Малай. Авыртса соң, миңа кызык бит!


Тиен. Мин сине әйбәт малай дип белгән идем, ә син бик усал икәнсең. (Чыга).


Малай.Бар, бар! Елак-елак, салпы колак. Тукта! Монда качып торыйм әле, әнә бер Керпе тәгәри. 


(Керпе керә).


Керпе. Кем ул анда? Агач артында качып утыра? Бел аны,   миңа  тиясе булма, эләгер үзеңә! (Таягын селки. Малай агач артыннан чыга, кулында рогатка) .


Малай. Ах, син, энәле  түмгәк, мине  куркытмакчы  буласыңмы?  Хәзер  мин  сине...





(Малай  рогатка  белән  атарга  өлгерми  кала ,  Куян  йөгереп  кереп  рогатканы  тартып  ала).





Керпе. Атма  Керпегә,  ул  минем  дустым!.


Малай. Дустым  дисеңме ? Ярар,  хәзер  сиңа  да  эләгер. (Куянның  колагыннан  тарта.)





(Куян  елый  башлый.  Керпе  тягын  селкеп  аны  коткарырга  килә).





Керпе. Тимә  аңа!  Тылсымия  апа  синең  бу  батырлыкларыңны  ишетсә,  үзеңз  эләгә  инде.  Әйдә  Куянкай,  киттек.





Малай.  Барыгыз, бар!





(Керпе  белән  Куян  җитәкләшеп  чыгып  китәләр,  Тылсымия апа  керә).





       Тылсымия. Исәнме , егет.


       Малай. Исәнме. чибәр  апа!


       Тылсымия. Мин  чибәр  апаң  түгел, Тылсымия  апаң  булырмын.


       Малай. Тылсымия !?  Димәк , тылсым  иясе!


       Тылсымия. Ә син, егет, минем  урманыма  ник килдең? 


       Малай. Минме ?  Ми-и-ин, ни-и, болай гына.


       Тылсымия. Болай  гына  булгач,  ник  минем  җәнлекләремә  тиясең?


       Малай. Мин, мин, ни-и-и ...


                                                               (  Башы.Ахыры 10 биттә)

   Сугыш... Кыска гына сүз, ә мәгънәсе бик куркыныч. Сугыш елларындагы  ачлык, ялангачлык, сугыш кырларында ятып калган корбаннар, фашистлар тоткынлыгында  хурлыклы һәм мәсхәрәле  үлемен  көткән әсирләр язмышы турында без китаплардан укып, кинолар карап, әби-бабаларыбыз сөйләгәннәрдән ишетеп кенә беләбез.


   Бөек  Ватан сугышы  хатирәләре  анда катнашучы фронтовиклар һәм тыл батырлары күңелендә генә сакланмый. Еллар үтү белән, алар шушы җиңүне яулашкан солдатларның уллары һәм кызлары, ягъни сугыш чоры балаларының да күңеленә күчә. Минем дәү әтием Сафиуллин Мансур Сабирҗан улы -  әнә шул фаҗигале елларның бер баласы. 


   Дәү әтием 1934 нче  елның 1 нче  июнендә Югары Бирәзә авылында  дөньяга килә. Гаиләдә  9  кеше була  алар: бабай,  әби  һәм  7 бала. Дәү әтием - бишенчесе. Сугыш башланганда,  ул  7 яшьлек малай булган әле. 1942 нче елны  дәү әтиемнең  апасын окоп казырга, ә  абыйсын сугышка алалар. Ә бабам (дәү әтиемнең әтисе) шул елны авырый башлап, 1943 нче  елның зәмһәрир гыйнвар аенда 53 яшендә  Арча больницасында вафат була. Аны әбием белән ул вакытта хат ташучы булып эшләүче Зәкия апа ат белән өйгә  алып кайталар. Ул көннәрне дәү әтием менә ничек  искә ала: «Әтиемне 3 бабай  күмде, чөнки ирләр сугышта. Көн бик салкын иде. Мин дә алар белән бардым. Ләкин үкси-үкси елап, әтиемнең кайда күмгәннәрен дә хәтердә калдырмаганмын. Каберен  шул абыйлар әйтүе буенча гына беләм”.  Әнә шулай итеп, 42 яшьлек әбием тол, 7 бала ятим кала. Иң кечкенәләре әле ул вакытта бишектә генә була. Гаиләдәге ир-ат башкара торган эшләр тулысынча дәү әтием  җилкәсенә күчә.


   Бу авыр еллар турында дәү әтием миңа менә нәрсәләр сөйләде:


   “Исемдә калганча, сугыш афәтләрен, ачлык, ялангачлыкны  миңа да кичерергә туры килде. Әтием үлгәннән соң, барлык тормыш авырлыгы тол калган әнием җилкәсендә калды. Әниебезгә авыр булмасын дип, барлык эшләрдә  дә  кулыбыздан  килгәнчә  ярдәм итәргә  тырыштык. Ул елларда ашарга-эчәргә юк дип әйтерлек. Җәй җитсә, ат кузгалагы яки кычыткан ашлары белән туендык. Акбаш, кузгалак, алабута   ише үсемлекләр дә кадерле иде ул чакта. Ә язын,  басуда көздән калган бәрәңгене җыеп, шуның белән туклана идек. Сүз дә юк, аз булса да сөт, бәрәңге дә эләгә иде. Тик күп  булмый  иде шул алары. Чөнки  ул  елларда салым дигән нәрсә бар иде. Халыкның үзе җитештергән итен, сөтен, бәрәңгесен һәм башка азык-төлекне  җыеп алып китәләр иде. Вакытында бирә алмыйсың икән, терлегеңне алып китәләр. 


  Әтисез калгач, мин колхозда эшли башладым. Мин атка гашыйк кеше. Шунлыктан ат белән башкарыла  торган  бар  эшләрдә  дә  катнашырга туры килде. Салам тарттыру, бәрәңге аралары эшкәртү кебек эшләрне аеруча яратып башкара идем. Армия хезмәтенә алынганчы  да ат белән эшләргә туры килде. Укуны да онытмадым. Мәктәптә дә яхшы билгеләренә генә укыдым.


   Сугыш чорындагы кайсы гына көнне алма, барысы да хәсрәт-кайгы белән үрелеп бара иде. Авылга бер-бер артлы сугыштан  кайгылы хатлар килә торды. Бик күпләр  газиз балалары, ирләре, әтиләре һәлак булуы турында хәбәрләр алдылар. Җитмәсә, авыл халкы ачлыктан, ялангачлыктан тилмерә. Шул сәбәпле әллә нинди авырулар таралды, үлем очраклары да күп булды. Авылдагы халык курку белән яшәде  бу елларда. Фашист илбасарлары Мәскәү тирәсенә якынлашкач, самолетлар  утка  алмасыннар  диптер инде, кич җитүгә, өй тәрәзәләрен  яктылык чыкмаслык итеп  каплап куярга кушалар иде. Имеш, бу тирәдә халык яшәми.


   Авылның олысы - кечесе  бер эштән дә кыенсынмады ул чакларда. Бушка эшләсәләр эшләделәр, зарланмадылар. Эштән кайтканда, берәр нәрсә урлап кайтмыйлар микән дип, тикшереп торучылары  да  күп  иде. Эләктерәләр икән, төрмә белән яныйлар. Капчыклап түгел, бер уч алган өчен дә. 


   Дәү әтием дөрес әйтә. Тыныч тормышта яшәү- зур бәхет ул. Безгә әнә шул бәхетнең  кадерен белергә өйрәнергә иде. Әле дә сугыш барган илләр күп бит. Күпме хәсрәт, күз яше, күпме корбан... Без моны күз алдына да китерә алмыйбыз.


Тиздән  Бөек Җиңүгә 75 ел тула. Сугышны үз күзләре белән күргән ветераннарыбызның  сафлары   көннән-көн  сирәгәеп  бара. Сугыш  чоры балаларының, тыл хезмәтчәннәренең  дә  сафлары кими. Аларны онытмыйк, хөрмәт итеп яшик. Шундый матур тормыш бүләк иткәннәре өчен без аларга чиксез рәхмәтле һәм бурычлыбыз.


                                                                                              Шакиров Илсаф


                                                                                                   8 сыйныф 

Сугыш урлаган балачак.


1941нче  елның 22 июнь иртәсе. Җәйге матур көн. Иртәдән үк җылы, аяз һава. Шәһәр халкы табигатькә омтыла. Ә авыллар язгы кыр эшләреннән соң сабантуйларында бәйрәм итә. Бар да шундый әйбәт. Кинәт… 


   Шулай итеп 1418 көн һәм төнгә сузылган Бөек Ватан сугышы башланып китә. Әтиләр, абыйлар фронтка китеп бетәләр. Авылда хатын-кызлар һәм балалар гына кала. Сугыш чоры балаларының гомер юлларының иң кадерле елларында өлкәннәр күргән михнәтләрне, кыерсытуларны, газапларны күрүе, хәзерге чор балачагыннан бик күпкә аерадыр, мөгаен. Алар — утлы еллар балалары.


    Сабыйлар сугышның нинди куркыныч икәнлеген белмиләр шул әле. Тиздән, бик тиздән үзләренең ятим каласыларын да, балачаклары буразна арасында үтәсен  дә аңламый алар. Сугыш рәхимсез. “Әткәй, китмә!”- диеп елаган балалар инәлүен дә ишетми ул сугыш.


    Минем дәү әнием Исмәгыйлова Әнвәрә  Гарифҗан  кызы - сугыш чоры баласы.  Ул 1941 нче елның 1 нче июлендә  Арча районы Югары Бирәзә авылында  4 нче бала булып дөньяга  килә. Ә бер атнадан  әтисе сугышка китә һәм шул китүдән хәбәрсез югала.  Шуңа да дәү әнием әтисенең йөзен хәтерләми. “Иң зур хыялым - әтиемне күрү, рәсемен булса да!”-диеп әйтә ул. Дәү әни  әтисен әнисе, апалары һәм абыйлары сөйләве буенча гына белә һәм ул  туганнары белән бергә әтисеең җиңеп кайтачагына, яңадан әти кайгыртуын тоярга өметләнә. 


   1945 нче елның 9 нчы мае! Өзелеп көткән Җинү көне, исәннәр туган авылыбызга  әйләнеп кайткан. Башкаларның әтиләре исән кайтканда: ”Их, минем әтием дә исән булсын иде һәм кайтып керсен иде !”-дип, теләгән чакларын дәү әнием әле күз яшьләре белән искә ала. Шуңа да ул: ”Ходаем, беркемгә дә ятимлекне күрсәтмәсен,”- ди. Әтисез дип, елап утырмый алар. Кечкенәдән үк олылар белән эшкә  чыга, балачакның иң күңелле вакытларында колхоз кырында урак ура.  Шуңа күрә хәзерге көндә әбием шөкерана кылып яши, алар   кичергән  вакыйгаларны   беркайчан да күрергә язмасын дип, догалар кыла. 


   "Безнең буын  балаларының күбесе бер тапкыр да "әти" сүзен әйтергә өлгерми калды. Үзебезне белә башлаганнан бирле, иписез, ач булдык. Ярый әле Аллаһы Тәгалә безне ачтан үтермәс өчен, ризыгын да бирде: язга чыгу белән, пычракка батып, черек бәрәңге җыеп алып кайта идек. Әле дә хәтеремдә, бервакыт басудан черек бәрәңге җыеп кайтканда, каршыбызга бригадир килеп чыкты һәм чиләге-бәрәңгесе белән бергә таптап изде. Ул кеше үзе дә фронтовик иде, югыйсәНинди  бәхетле кеше ипи ашый икән дип, төкерекләребезне йотып, кызыгып үстек. Кемнәр ипи ашый - билгеле, әтиле кешеләр,”- дип сөйли дәү әни.        


   Шулай сугыштан соң да аталы балалар ата-ананың тигез канаты астында җылыга коенганда, әтисез калган сугыш чоры балалары сыңар канат астында «әти» дип әйтергә тилмергән. “Без әнигә дүрт  бала идек.  Әле безнең янда әнинең үлгән апасының кызы да бар иде.  Барысы 5 бала. "Әни, нигә безнең әти юк? Без дә ипи ашар идек", - дип сораганда, әни мәрхүмәнең йөрәге ничек түзде икән, дип уйланам хәзер. Әти сугышта хәбәрсез югалды, ә безнең гаиләгә гомер буе бернинди игътибар булмады. Фронтовик гаиләсе булсак та, бернинди ташламалар, дәүләт тарафыннан ярдәм, яклау күрмичә, үз көнебезне үзебез күрергә калдык. Әни гомер буе әтине көтеп яшәде. Күргән михнәтләренең нәтиҗәсе буларак, әни еш авырды  һәм яшьләй үлеп тә китте”, - дип сөйли дәү әни.


   Дәү әнием -  кешелекле, кече күңелле, эшчән кеше. Хәзерге вакытта ул безнең белән яши.  Минем әтием – аның кече баласы. Без аны бик яратабыз. Ул - безнең горурлыгыбыз, ул – безнең өчен үрнәк.  Димәк, кеше кичергән авырлыклар гына  аның күңеленең  нурын алмый икән.  Киресенчә, ул нур арта гына бара. Рәхмәт сиңа, дәү әнием, шундый булганың өчен.


    


                                                     Исмәгыйлев Нәзир.


                                                     8 сыйныф 








